
1. Reereme saemien almetjebaatsahtassijste jih
gaelmijste / kroeptijste

Reereme saemien almetjebaatsahtassijste jih gaelmijste / kroeptijste saejhta
jiehtedh geerve vuarjasjimmieh gyhtjelassine mah leah vaarjelimmien,
aajhterevoeten, lokaliseeremen, baastedesertemen, dotkemen jih bievnemen
bijre. Vinkeles haesteme lea hijven balansem gaavnedh man bijre akteraeresne.
Dunnie aktene bielesne tjuara etihkem, almetijh jih kulturelle aarvoeh krédhkestidh,
jTh mubpene bielesne vielie daajroem daarpesjibie saemien histovrijen jih saemien
baelien bijre. Saemiedigkie vuajna lea daerpies vuekieh jih njoelkedassh
tseegkedh mah hijven prosessh tjirkieh, jih leah viedteldihkie dejnie bijjemes
prinsihpine juktie vielie aktelaaketje jih veanhtadihks reeremem &adtjodh.

Tjaktjen 2024 Saemiedigkie barkoem eelki bijjemes njoelkedassh darjodh guktie
edtjia saemien almetjebaatsahtassh jih gaelmie-/kroeptematerijellem mij
almetjebaatsahtasside govlesavva, reeredh. (Gaelmie-/kroeptematerijelle lea
daesnie daeverh gaelmijste/kroeptijste mah eah leah almetjebaatsahtassh.
Barkosne edtja aaj hijven jih feerhmeles prosessh darjodh meatanarromen jih
liktemen bijre mah ovmessie mielh jih vuajnoeh gietedieh, jih dialogem sjydhtehke
guejmiejgujmie vaaroeminie atna.

Goh bielie daehtie prosesseste Saemiedigkie lea daajroevaaromem dorjeme mij
tjioevkesem beaja ovmessie bielide aamhtesistie:

e -Tjodnghkemehistorihke

e -Juridihkeles mierieh (nasjonaale jih gaskenasjonaale)

o -Arkeologeles jih histovrijes daajroe jih nuepieh vielie daajrose
e -Repatrieereme

e -Saemien voejkenevoete

e -Ovmessie kr66hkembh jih iedtjh

Saemiedigkie juvnehtimmieh voenges seabradahkijste, almetjijstie,
tjiertijste/siebrijste jih organisasjovnijste vaajtele dan bijre mij bydéroe vihkeles
maadthprinsihpine arrodh reeremisnie saemien baatsahtassijste. Daejnie
daajroevaaroeminie sijhtebe hijven digkiedimmievaaromem buektedh mij maahta
atnasovvedh dejstie gieh sijhtieh juvnehtimmiejgujmie baetedh.

1.1 Tjielkestimmieh baakoetjiertijste

Voestegh naan tjielkestimmieh baakoetjiertijste mah leah vihkeles damtedh gosse
jaarhka lohkedh.

Almetjebaatsahtassh leah dovne ellies daektieh jih bielieh almetjedaektijste jih
baenijste.

Lissine almetjebaatsahtasside gaelmie/kroepte aaj jeatjah iebnh feerhmie.
Vuesiehtimmien gaavhtan gaestoeh, gierehtse jih gaalnen-svaajhpe biesseste man
sijse aemie-almetje lea biejesovveme, kroepten fysiske struktuvre eatnamisnie, jih
aaj vaarjoeh jih daeverh mejtie aemie-almetje lea meatan &aadtjeme



kroeptese/gaalman. Dejtie allermaahta goh ij-almetjebaatsahtassh. Dah leah
bielie almetjistie jih identiteeteste.

Avtejupmeles saemien gaelmieh. Gaelmievuekieh leah lihke viedteldihkie
saemien veartenevuajnose jih jaahkoe-atnose. Gellie ovmessie saemien
gaelmievuekieh gaavnesieh dehtie baeleste avtelen kristelesvoetem sjiehtes;i.
Joevegaelmieh leah ektienomme gaelmide mejtie maahta ektiedidh don
aahpahkommes avtejupmeles saemien gaelmievuakan, jih maahta dam fulkedh
guhkiem baastede tijjen. Doh baarasommes vaarjeldihkie saemien baatsahtassh
gaelmievuekie lea baastede 900-l&hkose Kr.a. Aemie-almetiem maaje
saekienbiessiej sijse njaatsoesti jih gaaroeji, jih biejesovvi gierkie-aavroej
bierjegaski sijse, gierkiej nualan, jih stuerebe gierkiej lihke, sdemies aejkien tjielke
gaelmiekonstruksjovnigujmie jallh raajsigujmie gaelmiej bijjeli. Voevti sisnie
meehtin demiealmetjidie lissine biejedh gierehtsi jallh moeregaestoej sijse — dihte
minngemes lea fenomeene gaskeaalteren raejeste. Gaelmievuekie lij atnosne
goske jupmelesvoete stdoremes sijjiem aadtjoeji Saepmesne 16-1700-lahkosne,
jih saemies lehkesne aaj 1800-lahkoe doekoe. Guktie daate lea akte dejstie
guhkemes iktemierien gaelmievuekijste man bijre daajroem atna Europesne.
Joevegaelmieh gaavnesieh stoerre bieline Saepmeste jih lea akte dejstie ellen
vihkielommes gaaltijijstie misse daajroem utnebe saemien avtetje aejkien bijre.
Noerhte-N6o6rjesne joevegaelmieh aajvahkommes mearoegaedtiedajvine, mearan
aarjese Troondelagesne jih Noerhte-Sveerjesne dah leah jeenjemasth sis-dajvine
jih vaeriedajvine. Akten baelien gosse kristeles kroepth eelkin atnose
vaaltasovvedh, sijjeste joevegaelmieh noerhtene jaartajuvlemh sjidti,
daamtajommes njuanine jih stoerre jih smaave saaline.

Guvvie 1: Dagkerh «joevegaelmieh» ovmessie hammojne jih ovmessie lehkine; joevegen lihke,
haevtine jih lihpine bierji jih gierkiej Iihke vuj rodjsine. Eah dah ajve joevegisnie goh maahta
lahtesistie mistelaakan sovmehtidh. Guvvie Saemiedigkie



Saepmien aerjielisnie jih sisnjelds bieline skaajje- jih jaevriegaelmieh (daaroen fangstmarkgraver)
goh vuelehke r66jsh deavan nelnie jih joevegaelmien sijjeste dah leah gaelmievuekie gusnie lea
aemiealmetjidie baalteme.

Guvvie 2. Daaroengielesne
Fangstmarksgrav
gohtjesavva.

Guvvie Saemiedigkie

Lissine aaj avtejupmeles saemien jaartajuvlemh, daamtaj gejhkie saedtieaarkine.
Naakenh vaajnoes raajsine bijjeli, men aaj goh jaartajuvlemh vaajnoes
mierhkesjimmien namhtah. Aaj daesnie biessienjaatsoe jih gierehtse jih
moeregeestoeh siejhme. Aaj vuesiehtimmieh gaavnesieh roehtseguhpieh jih
goeveldihkie moerenliedtjh leah kroeptesijjine atnasovveme. Doh jeenjemes
jaartajuvlemh mah leah aehpies, konsentrasjovnem vuesiehtieh sis-dajvine jih
vaeresne. Daate guvvie ij leah aktelaaketje. Aaj faktovrh dotkemistie maehtieh
vihkele arrodh, goh mah gyhtjelassh dotkijh leah jarngesne atneme ovmessie
baeliej, jih mej dajvi bijre dah leah iedtiem vuesiehtamme. Jaartajuviemh
mearoegaedtesne leah vuesiehtimmien gaavhtan toelhkestimmiem nddrjen
atneme, mearan urrebe dotkeme vuesehte guvvie lea seapan vielie jeereldihkie,
jih jienebh jaartajuvlemh daelie vuarjasjamme orresistie jih toelhkestamme
saemien ektiedimmien sijse.

Jupmeles kroepth. Gosse giehteli saemide kristegassjine darjodh, bijre jarkan
Saepmesne, dovne gaerhkoeh geerhkoegaertenigujmie jih kristeles kroeptesijjieh
tseegkesovvin. Annetji annetji saemieh stillesovvin sijjen &emie-almetjh juvledh
dejnie  kristeles  kroeptesijjine.  Mijjen aaj vuesiehtimmieh jupmeles
geerhkoegaertenh dejtie sijjide biejesovvin  gusnie saemieh lin sijjen
aemiealmetjidie juvleme aarebi.

Joekehtse saemien avtejupmeles- jih jupmeles gaelmiej gaskem ij leah laejhkan
eevre tjydlkehke, akte sertiestimmieboelhke orreme gusnie ij iktesth sijhth nuepie
arrodh eevre seekerelaakan moenedh man religijovnese almetje govlesovvi.
Saemieh jeenjemasth jupmelesvoetese jih orre juvlemevuekide noerhkesovvin, jih
daate annetji ovmessie boelhki sjugniehtovvi dennie guhkies Saepmesne. Dejnie
jalletje dajvine dihte protestanteles misjoneereme jih kristedehteme uvtemes
sjugniehtovvin 1600-1700-lahkoen.



Guvvie 3. Guovdageidnu gaerhkoesijjie

Guvvie Saemiedigkie

Gaelmieh daan sertiestimmieboelhken mah «jupmeles» vaajnoeh, eah lin iktesth
jupmeles. Arkeologeles dokumentasjovne gaavnese ihke elemeenth avtejupmeles
juvlemevuekeste akten boelhken gaelmine jaerhkiejin mah kristeles kroeptesijjide
biejesovvin. Luvliesaemiej gaskem, gusnie kristedehteme sjugniehtovvi annetji
Vuestelen vaajnoe goh aajvahkommes aadtjoejin sijjen avtejupmeles vuekieh
nuhtjedh, naakede maam ektiedimmesne vuajna dej veaksehks rituaaligujmie jih
seremonijigujmie russiske-ortodokse jupmelesvuekesne.

Tjuara aaj «giesiegaelmieh» neebnedh. Dah leah annjebodts gaelmieh mah
atnose vaaltasovvin gosse naakenh sealadin guhkene
geerhkoegaertienistie/kroeptesijjeste maam edtjin nuhtjedh. Daamtaj dah leah
baatsoesaemiej juhtemegeajnoej mietie, jih giesien arromesijjine. Dellie demie-
almetjem annjebodts juvlin mearan vuertiejin goske edtjin baastede juhtedh don
dajvese gusnie kroeptesijjie lij. Daamtaj dam daelvege darjoejin gosse meehtin
aemie-almetjem gieriehtsinie foeresjidh kroepteseejjan/gaerhkoegaertienasse,
juktie aejlies jaartese biejesovvedh. Dagkerh gaelmieh daamtaj gaavna gejhkie
rossine, daamtaj sjaarine jih maaje saaline jaevresne olles juvrh edtjh dejtie
skaaroehtidh. Meehtin dagkerh gaelmieh nuhtjedh gellien aejkien.



2. Saemien almetjebaatsahtassh sijse tjoonghkedh —
histovrijes duekie

Saemien almetjebaatsahtassh leah sijse tjoonghkesovveme institusjovnide
joekehtslaakan, jih jeereldihkie vuekiej jih etihkeles njoelkedassi mietie 1800-
lahkoen raejeste. Doh aareh tjoénghkemh 1800-lahkoen jih aareh 1900-lahkoen
lin daamtaj viedteldihkie naeliebiologeles dotkemasse. Dovne bydgkeles barkijh,
dotkijh jih privaate almetjh saemien almetjebaatsahtassh olkese veedtjin, seedtin
jih doekin museumidie jih vaarhkojde. Sademies aejkien aaj saemieh lin meatan
dam darjodh.

Stoééremes vaarhkoe saemien almetjebaatsahtassigujmie, ovrehte 1000
indivijdigujmie, lea Bioantropologeles vaarhkosne Medisijnen basalefaagi
instituhtesne Osloven universiteetesne (aarebi nomme De Schreinerske
Samlinger, daan maenngan gohtjesavva BAS). Baatsahtassh vaarhkosne BAS:sne
leah dovne baatsahtassh avtejupmeles jih jupmeles gaelmijste jih kroeptijste. Dah
sijse  tjodnghkesovvin  boelhken 1850-1977. Doh jeenjemes dejstie
tjioonghkesovvin geerhkoegaertienijstie daaktarijstie jih medisijnerestudentijste
boelhken gaskem 1914-1940, jih lin bielie anatovme Emil Schreineren
programmesne juktie dam fysiske antropologijem No&odrjesne goerehtidh.
Naeliebiologeles dotkeme jih tjodnghkeme saemien baatsahtassijste saemien
sarkoem sjugniedi voengesne. Schreineren gujht luhpiem
Geerhkoedepartemeenteste utni, men doh voenges saemien arrojh daamtajommes
idtjin gihtjesovvh, jih dah gellien aejkien girrin. 1800-lahkoen jih aareh 1900-
lahkoen daate materijaale sijse tjodnghkesovvi don baelien vuajnoej gaavhtan
almetjejoekehtsi bijre. Jeenjesh vienhtin almetjh meehtin juakasovvedh
naeliekategoriji mietie, gusnie saemies daehkie jollebe aarvoem mubpijste
aadtjoeji. Dihte daamtaj vesties daemiedimmie &aejvieladtjijste jih don baelien
dotkijijstie saejrieh, sohtehtihksvoetem jih traavmah sjugniedi mah ihkuve giejh
gelline saemien voenges seabradahkine biejeme. Tjuara daam aspektem
kroohkestidh gosse edtja njoelkedassh evtiedidh baetijen aejkien reeremasse
baatsahtassijste, mah daan biejjien BAS:sne gaavnesieh.

Guvvie 1. Tjodnghkeme almetjebaatsahtassijste Neidenisnie. Guvvie Johan Brun 1915, Norges
arktiske universitetsmuseum.



Almetjebaatsahtassh mah leah baateme BAS:se 1940 meenngan leah
aajvahkommes illedahke arkeologeles kroehkemijstie, jih ij goh riekte lihtse
naeliedotkemisnie. Daan boelhken maaje doh jeatjah baatsahtassh mah eah lin
almetjijstie, seedtesovvin respektijve reerememuseumasse, aajvahkommes
Vitenskapsmuseumasse  (NTNU)  Traantesne, jih Noorjen  arktiske
universiteetemuseumasse  (UIT) Romsesne. Daate sajhta jiehtedh
almetjebaatsahtassh jih jeatjah baatsahtassh seamma gaelmeste leah gellien
aejkien sierrene fiereguhtene institusjovnesne.

1977 raejeste ajve reerememuseumh mah gaajhkh materijaalh daasteme
gaelmijste fiereguhten geograafeles dajvine. Daah baatsahtassh, dovne
almetjebaatsahtassh jih jeatjah baatsahtassh, leah sijse baateme goh illedahke
jaahkesjamme arkeologeles goerehtimmijste mej reaktavaarome
kultuvremojhteselaakesne. Daate dajvahkommes joevegaelmiej bijre.

Daate sazjhta jiehtedh almetjebaatsahtassh jih jeatjah gaelmiematerijaaln mah
sijse tjodnghkesovveme daan biejjien, ovmessie institusjovnijste reeresuvvieh.
Aejvieveahka saemien baatsahtassijste lea BAS:sne. Jaepien 1999 raejeste dah
leah reeresovveme njoelkedassi mietie jijtse latikosne Saemiedigkine. Saemien
almetjebaatsahtassh mah leah sijse baateme 1977 maenngan, jih jeanatiommese
dehtie jeatjah gaelmiematerijaaleste, leah vaarhkosne jih reeresuvvieh dejnie
kultuvrehijstovrijes universiteetemuseuminie UIT:sne jTh NTNU:sne.

Bijre jarkan veartenisnie, seammalaakan goh BAS:sne, daektiehvaarhkoeh
dorjesovvin mah edtjin naeliebiologeles dotkemisnie atnasovvedh. Dan avteste
dovne aesiestimmie jih latnoehtimmie baatsahtassijste dorjesovvin universiteeti
gaskem, jih laanteraasti rastah. Seammasienten markeede sjugniesovvi, jih
privaate aktoorh saemien almetjebaatsahtassh (joekoen aejjienskuvhrieh) veedtjin
jin  doekin riekte alkoelaanten universiteetide, joekoen 1800-lahkoen
minngiegietjesne jih 1900-lahkoen aalkoelisnie. Jeatjah baakoejgujmie ovnohkens
lahkoe saemien almetjebaatsahtassijste aaj vaarhkojne jeatjah laantine
gaavnesieh.

3. Mierieeaktoeh

3.1 Gaskenasjonaale mierieh

Gaskenasjonaale konvensjovnh jih baejhkoehtimmieh mejtie No6o6rie lea
ratifiseereme/ mej bijre seamadamme aaj muenieh guktie edtja saemien
almetjebaatsahtassh jih gaelmiematerijaalem gietedidh: Joekoen sjydhtehke lea;

EN:n konvensjovne sivijle jih politihkeles reaktaj bijre (SP) artihkele 1 jih 27
FNs verdenserkleering om menneskerettigheter)

o —Konvensjovne lea sjiehtesjamme jih nddrijen reaktan avtelen baata
almetjereaktalaakesne. Daate saejhta jiehtedh konvensjovne voestegh
baata jis jeatjah nodrjen laaki vooste strijrie.

ILO-konvensjovne nr. 169 aalkoeaalmegi jih krirriealmetji bijre jijtjeraarehke
staatine (ILO-169)
ILO-konvensjon nr. 169 om urfolk og stammefolk i selvstendige stater - Lovdata)

EN:n baejhkoehtimmie aalkoedalmegi reaktaj bijre (UNDRIP)ENs erkleering om
urfolks rettigheter)



https://fn.no/avtaler/menneskerettigheter/fns-verdenserklaering-om-menneskerettigheter#Verdenserkl%C3%A6ringenommenneskerettigheterifulltekst-1
https://lovdata.no/dokument/TRAKTAT/traktat/1989-06-27-2
https://fn.no/avtaler/urfolk/fns-erklaering-om-urfolks-rettigheter
https://fn.no/avtaler/urfolk/fns-erklaering-om-urfolks-rettigheter

SP artihkele 1 nr. 1:

jiitsh ekonomeles, sosijaale jih kulturelle evtiedimmiem muenieh». Reakta
jijtiemoenemasse aaj aalkoeaalmegh feerhmie, naakede mij vaajnesasse baata
UNDRIPEN 3. artihkelisnie.

SP artihkele 27 lea staati diedte bijre unnebeldhkoej reaktam kultuvrese, gielese
jih religijovnese gorredidh. Daate aaj aalkoeaalmegh feerhmie, aaj saemieh.

No6orje ILO-konvensjovnem 169 ratifiseeri jaepien 1990. Konvensjovne
aalkoeaalmegi reaktam buerkeste jijtsh kultuvrem vaarjelidh jih guhkiebasse
evtiedidh, jih aejvieladtji diedtem raajvarimmieh tjirrehtidh juktie daam barkoem
daarjoehtidh.

UNDRIP:en leah gaskem jeatjah njoelkedassh aalkoeaalmegi kultuvrebyjresen
bijre, joekoen allermaahteme artihkelisnie 11, 12 jih 31. Desnie tjaadtje
aalkoeaalmegi lea reakta aarebi, daaletje jih baetijen aejkien kultuvrevuekieh
gorredidh, vaarjelidh jih guhkiebasse evtiedidh, goh religijodse, arkeologeles jih
histovrijes  sijieh. Aaj allermaahteme aalkoedalmegi reaktam jijtsh
almetjebaatsahtassh jih rituelle objekth giehtjedidh. Beaejhkoehtimmie ij leah
riekteles viedteldihkie, men vihkeles prinsihph buakta gaskenasjonaale
aalkoeaalmegereaktan sisnjelen.

3.2 Nasjonaale mierieh

Maadthlaaken § 108 jiehtegh utnieh mah leah saemien reaktaj bijre Noorjesne:
Staaten aejvieladtjh diedtem utnieh sjiehteladtedh ihke saemien &almege, goh
aalkoeadalmege, maahta sijjen gielem, sijjen kultuvrem jih sijjen
seabradahkejieledem tjirkedh jih evtiedidh.

Kultuvremojhteselaake: Saemien kultuvremojhtesh mah leah jaartaviedteldihkie,
daate sazjhta jiehtedh dah leah desnie gaabph aalkoelisnie biejesovvi, jih mah
dovne 1917 raajan leah jijtsistie vaarjelamme kultuvremojhteselaaken mietie, jih
mah leah reeremen nuelesne Saemiedigkeste. Daate aaj saemien gaelmieh
feerhmie jih gaelmiej sisvegem. Saemiedigkie faamoem atna skilkehtassh
luhpiedidh vaarjelamme saemien gaelmine mah leah eatnamisnie, desnie gaabph
aalkoelisnie biejesovvin.

Gosse kultuvremojhtesh leah sijse veedtjesovveme arkeologeles goerehtimmiej
gaavhtan (ds;j. luhpiedimmien mietie Saemiedigkeste) jallh
gaavnesovveme/deellesovveme jeatjah faantoej gaavhtan, dah definisjovnem
utnieh loeves kultuvremojhtesh. Loeves kultuvremojhtesh leah staaten eeke. Dah
reeresuvvieh jih vooérhkesuvvieh staaten bieleste reerememuseumisnie dennie
sjydhtehke dajvesne. Daate aaj faamosne saemien kultuvremojhtesidie, daan
nuelesne almetjebaatsahtassh mah leah sijse veedtjesovveme. Dihte sjydhtehke
reerememuseume eventuelle gyhtjelassh 166nemen bijre jallh dotkemen bijre
loevesgaavnojde sjaxejsjele. Dan avteste ij Saemiedigkie reeremediedtem loeves
saemien kultuvremojhtesi avteste utnieh.



Gosse lea almetjebaatsahtassi bijre mah leah BAS:sne, dellie dah aaj laaken
mietie, definisjovnem utnieh loeves kultuvremojhtesh, jih dan &avteste dihte
respektijve reerememuseume regijovnesne mestie baatsahtassh baetieh, ljj
byéreme reeremediedtem utnedh. Joekoen jeenjesh dejstie baatsahtassijste
veedtjesovvin guhkiem avtelen daaletje laakh faamoem aadtjoejin, jih lin don
aejkien veedtjesovveme (fysiske) antropologeles ftjielkestimmiej mietie
(naeliedotkeme), jih ij kultuvrehistovrijes tjielkestimmien mietie. Baatsahtassh dan
avteste biejesovvin anatomiske instituhtese medisijnen fakulteetesne Oslovisnie.
Jeatjah baakoejgujmie lokaliseereme ij leah daan biejjien laaki mietie gusnie
gaajhkh arkeologeles gaelmiematerijaalh reeresuvvieh jih gieteduvvieh
kultuvrehistovrijes museuminie mah striengkies krievenassi mietie berkieh, dovne
etihken jih vaarhkoetsiehkiej bijre. Tjédnghkemehistorihken mietie lea daam
tsiehkiem aadtjeme, doh almetjebaatsahtassh mah sijse tjoénghkesovvin 1800- jih
aareh 1900-lahkoen voorhkesuvvieh antropologeles/anatomiske vaarhkosne
Oslovisnie. 1999 raejeste Saemiedigkie jih UIO leah latikoem atneme mij jeahta
Saemiedigkie dihte mij sjeejsjalimmieh vaalta dovne eventuelle sertiestimmien,
atnoen jih dotkemen bijre mij lea viedteldihkie saemien almetjebaatsahtasside
daennie vaarhkosne. Daate vihth, lea praksise mij ij leah laaki mietie, dan avteste
riektesisnie dellie dihte sjyohtehke reerememuseume mij edtja loevesgaavnoeh
reeredh man nualan almetjebaatsahtassh aaj baetieh. Uvtelassesne orre
kultuvremojhteselaakese mij bdoéti njoktien 2025 (NOU 2015:3) lea uvtedamme
daam praksisem laakide viedtedh. Jis daate uvtelasse meatan vaaltasavva dennie
orre laakesne, daate saejhta jiehtedh Saemiedigkie, laaken tjirrh, reeremediedtem
aadtje gaajhki saemien almetjebaatsahtassi avteste Noorjesne saaht gusnie
voorhkesuvvieh.

3.3 Dotkemeetihkeles moenehtsh

Orre daajroe vihkele, men ij konsekvensi namhtah. Daan biejjien edtja heaevvi
ektiespiele arrodh seabradahken jih vitenskapen gaskem, jih systeemh
dorjesovveme dam tjirkedh. Nodrijesne lea gaskem jeatjah nasjonaale
dotkemeetihkeles moenehtsh tseegkeme (FEK), mij edtja giehtjedidh gaajhke
dotkeme jaahkesjamme etihkeles naarmi mietie dorjesavva. Dah dam hddptije
barkoen, raeriestimmien jih naennoestimmiej tjirrh darjoeh, jih kraanskomen tjirrh
aktegsaamhtesijstie, mejtie saajhtoe dotkeme ov-riektes. Golme faagemoenehtsh,
akte kraanskomemoenehtse jih akte vueliemoenehtse;

o Eatnemevitenskapen jih teknologijen faagemoenehtse

e Medisijnen jih healsoefaagi faagemoenehtse

e Seabradahkevitenskapen jih humanioran faagemoenehtse

o Kraanskomemoenehtse juktie meadtam dotkemisnie goerehtidh

e Moenehtse juktie dotkemem almetjebaatsahtasside vuarjasjidh

Lissine dejtie bijjemes moenehtsidie lea amma jijtse moenehtsem tseegkeme
(daamtaj allermaahteme goh «daektiehmoenehtse») mij raerieh jih bihkedimmiem
vadta dotkemisnie almetjebaatsahtasside.

Nasjonaale moenehtse juktie dotkemem almetjebaatsahtasside vuarjasjidh
(Daektiehmoenehtse) tseegkesovvi 2008 Maahtoedepartemeenteste, jih lea
moenehtsinie (FEK). Daektiehmoenehtse raerieh jih bihkedimmiem vadta
institusjovnide jih aktegsdotkijidie, dotkemeetihkeles gyhtjelassine mah lea



dotkemen bijre almetjebaatsahtasside. Daate maahta arrodh dotkemeprosjektine,
06hpehtimmesne, bievniemisnie, vuesiehtimmine, repatrieeremisnie, jih
gietedimmesne  almetjebaatsahtassijste =~ reeremisnie jih arkeologeles

kroehkeminie. Dotkijh jijtieraarehke diedtem utnieh daajroem reebledh
jaahkesjamme dotkemeetihkeles naarmi bijre, jih tjirkedh dotkeme dorjesavva dae;j
naarmi mietie abpe dotkemeprosessesne. Barkoevuekie tseegkesovveme gusnie
dotkijh lahtesen bijre birrieh daektiehmoenehtsistie gosse soejkesjieh
almetjebaatsahtasside dotkedh.

4. Maam gaelmieh jih gaelmievuekieh maehtieh mijjese
soptsestidh?

Maahta saemien avtejupmeles gaelmievuekieh goh neebnesovveme, guhkiem
baastede fulkedh. Saemien gaelmieh, daamtaj annetji ov-veele gohtjesovveme
joevegaelmieh (urgraver), vuesiehtimmien gaavhtan stoerre bieline Saepmeste
gaavnesieh. Dej gaskem aaj gaelmieraajsh jih jaartajuvliemh, jih aerjielisnie aaj
dah mah daaroengielesne gohtjesovvin fangstmarkgraver, mejtie ektede saemieh
leah haaltoem atneme Gaske-Sveerjesne jih Sisnjelds Ostlaantesne Nodrjesne.
Lissine gaelmieh pleenteldihkie karakteereste gaavnesieh, mah lihke gaskesem
jih ektiedahkoem saemiej jih norrédne/nddrjen jih jeatjah kraannaj gaskem

daan biejjien utnebe, lea baateme dan veedtjemen gaavhtan
almetjebaatsahtassijste naeliebiologeles dotkemisnie. Daate lea etihkeles
daeriesmoere, jih vuesehte aaj man gellielaaketje jih gierve daate suerkie lea.

Guktie lea aemie-almetjidie juvleme jih gietedamme, maahta gaskem jeatjah
goerkesem vedtedh avtetje aejkien religijodse jaahkoen bijre, jih rituaali, sosijaale
joekehtsi, aesiestimmien jih gaskeseviermien bijre. Saemien gaelmieh leah dan
avteste akte dejstie ellen vihkielommes daajroegaaltijijstie mijjieh utnebe saemien
baelien, arromen jih kontinuiteetem bijre guhkede gietjeste. Gaelmievuekie lea
veele viedteldihkie saemien jieledevuajnose jih jaahkose, jih aaj jarkelimmiem jih
jeerehtsem daejnie suerkine vuesehte.

Lissine dejtie saemien veehtide guktie gaelmieh leah dorjesovveme, aaj gellie
saarhts daeverh gaavneme mah leah aemie-almetjinie ektine biejesovveme.
Maahta arrodh tjaetsiegierkieh jih ovmessie vaerjoeh, soermesh jih braasjah,
braanseveerjoeh, vijremedirregh, naaloegaetieh jih keramihke, jih daate tijje
doekoe jeerehte. Gelline gaelmine aaj maarah kreekijste gaavneme, joekoen
tjleskeme jirremh bovtseste, men aaj maarah gellie villes kreekijste jih sdemies
aejkien laemties kreekijste. Gellieh dejstie daevierijstie jeatjah geograafeles
dajvijste baetieh, jih vijries ektiedimmiem soemen, baltiske, russiske jih norroéne
almetjigujmie vuesehte. Gaelmievuekien tjirrh maehtebe dan avteste daajroem
aadtjodh guktie doh saemien ektiedimmieviermieh leah jorkesamme tijje doekoe.

Maahta introduksjovnem kristelesvoeteste saemien dajvine dajvahkommes golme
tsiehkide ektiedidh. Dihte voestes lea dihte aareh baajnehtimmie mij
minngiegietjien raejeste voestes jaepietavsenistie Kr. m. sjugniehtovvi
(ruevtieaalteren minngiegietjesne), jih gaskeaalteren sijse gosse dihte orre
religijovne annetji annetji saaseri Saepmesne, jih gusnie saemieh aaj aehpies sjidti
jupmelesvoetine. Aalkoelisnie mearoegaedtiedajvine noerhtene Noerhte-

Romsese. Daesnie gellie saarhts arrojh, jih saemieh aaj gaskesem dejnie orre
religijovnine aadtjoejin mij saaseri. Noerhte-Romsesne jih Finnmarhkesne, gusnie
saemieh lin oktegimse, dihte aareh gaskese jupmelesvoetine lea viedteldihkie
dejnie ndorjen koloniseereminie jih tseegkeminie goodlemesijjide mearoegaedtien
mietie 1200-l4hkoen raejeste. Akte jeatjah vihkeles boelhke lea dihte russisk-
ortodokse misjovnebarkoe mij stuvresovvi dej luvliesaemien jih skoltesaemien
arroji vodste 1500-lahkoen. Daate barkoe uvtemes dajvem feerhmi mij lea Aarjel-
Varangere daan biejjien. Dihte gaalmede jih vihkielommes boelhke lea dihte
(daanske)-n66rijen misjovnebarkoe 1700- jih 1800-lahkoen. Thomas von
Westenen misjovnefeelemh saemien dajvine 1717-1723 lij aalkove akten
systematihkeles jih ulmievoerkes misjovnebarkose.

1700-lahkoen raajan saemien veartenevuajnoe jih religijodse vuekieh annje naa
stoerre sijjiem utnin saemien seabradahkine. Lij naa siejhme meatan arrodh
jupmeles rituaaline seammasienten goh jienebh vuekieh utniehtin mah lin
viedteldihkie don saemien religijovnese. Gellie hearrah lin madtjele gosse saemieh
kristesovvin jih lin meatan gaerhkoen dahkojne, bielelen krievedh saemieh dam
saemien religijovnem allesth vuastalin. Thomas von Westen jih dihte pietisteles
krirrie eah lin seamma toleraante, jih 1700-lahkoe doekoe akte jihtselesabpoe jih
vestiesabpoe misjoneereme sjugniehtovvi, striengkiesabpoe krievenassigujmie
persovneles religijovnemalsomen, reaktoe jaahkoen jih jieledevuekien bijre. Daate
aaj vielie ulmievoerkes geemhpoem saemien religijovnen vodste vedti, aaj ritheme

Mijjieh daam sertemeboelhkem aaj gaelmievuekesne gaavnebe. 1700-lahkoe
doekoe saemieh mah lin protestanteles baajnehtimmien nuelesne, ahkedh vielie
noerhkesovvin sijjen demie-almetjh vihties kroeptesijjide aejlies jaartesne biejedh.
Laejhkan vuesiehtimmieh gaavnesieh ihke elemeenth joevegaelmievuekeste annje
maehtieh saemien jupmeles kroeptine gaavnesidh 1800-lahkoen jih
«giesiegaelmine» ovrehte gaskoeh 1900-lahkoen raajan.

4.1 Maam almetjebaatsahtassh maehtieh mijjese soptsestidh?

Doh minngemes luhkiejaepieh akte ahkedh jih varke teknologeles evtiedimmie
orreme mij lea viedteldihkie disse maam analysh almetjebaatsahtassijste maehtieh
mijjese mijjen maadtoej jieledi bijre soptsestidh. Daate evtiedimmie sagjhta
jaerhkedh, jih saejhta mijjese orre daajroenuepieh saemien maadtoej bijre vedtedh
baetijen aejkien. Analysh almetjebaatsahtassijste, jeatjah arkeologeles
materijaaline ektine aesiestimmeste jih latnoehtimmeste, maehtieh lissiehtamme
daajroem svihtjeme- jih latnoehtimmieviermiej bijjeli vedtedh aktene regijovnesne.
Dotkeme saemien almetjebaatsahtasside maehtieh veele daajroem vedtedh
aalteren, healsoen, jieledevuekiej, mobiliteeten, byjjenimmiesijjien jih beapmoen
bijre, dovne indivijdenjieptjesne jih daehkienjieptiesne. Dihte maahta aaj
jarkelimmieh vuesiehtidh tijje doekoe, jih tsiehkieh mijjen arromedajvi sisnjeli jih
jeatjah daehkiej muhteste.

4.2 Itjmies goerehtimmievuekieh

fysiske pryove vaaltasavva maareste jallh baenijste. Dihte dahpahkommes vuekie
lea seapan karbondateereme (C14-dateereme), gusnie aktede pryéveste naan
gille milligrammine maahta maaramaterijaalem naa veelelaakan dateeredh, jih dan
gaavhtan aalterem vedtedh gaessie almetje lea vy6seme.

Isotypeanalysh ahkedh orre nuepieh vedtieh mah idtjin aarebi gaavnesh. Juktie
dagkeres analysem darjodh lea aaj daerpies fysiske pryévem vaeltedh
maareste/baeneste. Dihte prydve maam dagkerh analyside daarpesje lea joekoen
onne, stoeredahkesne 0,1 grammen raejeste jallh unnebe.

Gelliesaarhts isotyph gaavnesieh, goh karbone,
nitrogene, svovele jih stroentiume, mij
gaavnese maarine/baenine, jih gusnie analysh
joekehts saarhts bievnesh vedtieh.
Isotopanalysh maareste-/baeniepryodvijste
maehtieh mijjese soptsestidh maam almetje lea
byopmedamme jih mehtie dajveste beapmoe
bdoti, mennie dajvesne almetje byjjeni jih
eventuelle juhtemi bijre gusnie almetje lea
vyoseme jieleden tjirrh. Vuesiehtimmien
gaavhtan joekehtsh isotope-aarvojne maehtieh
bievnesh vedtedh mejtie beapmoe lij bearkoe,
guelie jallh sjeedtoeh, jih mennie mieresne
sjeedtoeh lin villes jih/jallh sjidtedahteme.

Guvvie 2. Onne fysiske iebnh strontiumpryovojde daarpesje. Guvvie prydvoem sirvenmoereste
vuesehte. Guvvie Corrie Hyland, University of York.

DNA-analysh baarasabpoe almetjebaatsahtassijste maehtieh vyortegs bievnesh
stuerebe almetjedaehkiej bijre vedtedh, goh geograafeles juhtememddnesteri jih
genetihkeles baanti bijre ovmessie arromedaehkiej gaskem. lj sijhth maereles jallh
nuepie arrodh sliektevoeten mietie vuartasjidh gaskem almetjh mah daelie jielieh
jih doh almetjebaatsahtassh mah leah dan baeries, guktie lea dejnie daaletje
vaarhkojne. Bijjemes njieptiesne DNA-analysh maehtieh maam akt genetihkeles
etnisiteeten bijre jiehtieh. Lissine skiemtjelasside mejtie maahta eerpedh, maahta
DNA-analysine aaj jienebh saarhts bakterije-/vijruseskiemtjelassh vuesiehtidh, v.g.
tuberkulose jih malarija.

4.3 lj itjimies goerehtimmieh

Maahta aaj daajroem veedtjedh viehkine ajve baatsahtassh goerehtidh, bielelen
fysiske pryovh vaeltedh. Maahta gaskem jeatjah tjoelem, aalterem moenedh, man
tjarke fysiske jieledem almetje lea atneme, meijtie fer vaenie beapmoem aadtjeme,
fysiske skaarah, jih jienebh saarhts skiemtjelassh aaj fysiske giejh daektine
biejieh.

5. Repatrieereme

Naeliedotkeme jih tjddnghkeme almetjebaatsahtassijste leah daaresjimmieh mah
annje gellie saemieh jih saemien voenges seabradahkh tjarke baajnehtieh. Dan
avteste daerpies raajvarimmiejgujmie mah maehtieh likteminie viehkiehtidh, jih

vyortegsvoetem vihth orrestidh. Daeverh jih almetjebaatsahtassh baastede
deelledh leah vihkele bielie liktemebarkoste sjidteme gellene lehkesne. Dan
gaavhtan voenges seabradahkh maam akt baastede &adtjoeh mij lea
teehpesovveme. Meatan arrodh moenedh jih baahtsemem &adtjodh jijtsh
kultuvredaevieridie jih baatsahtasside aaj viehkiehtieh vaeljnoeh faamoebalansem
staeriedidh mij histovrijes heannadimmiej jih ov-etihkeles tjodnghkemepraksisi
tjirrh sjugniesovveme.

Histovrijes jih arkeologeles daeverh baastede seedtedh (repatrieeredh)
daamtajommes saejhta jiehtedh daeverh baastede vadtasuvvieh museumasse
voengesne gubpede aalkoelistie bddtin. Naemhtie daeverh dovne gaatan
baateme, jih jaerhkieh orre daajroem saemien histovrijen jih kultuvren bijre
vedtedh.

Saemien almetjebaatsahtassh maehtieh, seammalaakan goh daeverh, aaj
baastede seedtesovvedh saemien kultuvrehistovrijes museumasse don sijjien
lihke gubpede bootin. Kultuvrehistovrijes museumh ICOMS:en (International
Council of Museums) museumeetihkeles njoelkedassh vddrhkemen jih
gietedimmien bijre almetjebaatsahtassijste fulkieh. Dah mah kultuvrehistovrijes
museumevaarhkoeh reerieh aaj sjiere maahtoem utnieh konserveeremen jih
gorredimmien bijre daehtie saarhts materijaaleste. Gosse baastede seedtesavva
saejhta aaj jiehtedh baatsahtassh orresistie juvlelgieh sijjen dajvesne gubpede
bdadtin. Jeenjesidie daate lea vihkele, dah almetjh mah leah vaaltasovveme sijjen
gaaredh geennah fierhten almetjebaatsahtassi gaelmiesijjiem jallh gaelmiem
gaavnedh. Orresistie juvledh saejhta jiehtedh baatsahtassh eah sijhth vielie
jaksoes arrodh goh daajroegaaltije saemien avtetje aejkien bijre.

Juktie nuepieh orre daajrose gorredidh, akte davvoje vuekie orre juvlemen
sjiekenisnie, maahta arrodh pryovh vaaltasuvvieh jih  osteologeles
dokumentasjovnem baatsahtassijste tjirrehtidh avtelen vihth juvlelgieh. Dagkeres
vuekie ij sijhth dam seamma daajroem vedtedh goh ellies goerehtimmie
almetjebaatsahtassijste. Pry6vh eah darhkh sijhth nuepieh  jih
daajroedaerpiesvoeth kroohkestidh mejtie baetije boelvh dagke utnieh. Dagkeres
vuekie lea dovne sjaavnjoem baastedesertemen bijre baatsahtassijste akten
kroeptesajjan  krodhkestidh, seammasienten goh nuepie vadtasavva
daajroeveedtjemen bijre baetijen aejkien.

Daennie ektiedimmesne seejhta vihkele arrodh njoelkedassh gaavnesieh
eventuelle dotkemasse prydvine mah vaaltasovveme. Jaksoes materijaale
dotkemasse manngan, maenngan pryovh vaaltasovveme orre juvlemen avtelen,
saejhta joekoen gaertjieldihkie vierhtine arrodh gosse gaajhke jeatjah lea orresistie
juvlelgamme. Dagkeres prydvevaelteme gaskem jeatjah dorjesovvi orre juvlemen
sjiekenisnie baatsahtassijste 94 almetjijstie Neidenisnie jaepien 2011. Dellie
osteologeles dokumentasjovne (visuelle goerehtimmie fysiske prydvi namhtah)
gaajhkijste indivijdijste dorjesovvi, jih lissine naan smaave pryévh vaaltasovvin
maarijste jih baenijste saemies dejstie baatsahtassijste. Dateereme 10 indivijdijste
baastede 1300-lahkose vuesiehti. Seammalaakan Todd’suel/Gravholmen
Pasvikesne, gusnie prydvh 21 baatsahtassijste leah dateereme. Daesnie illedahkh
vuesiehtieh aaj daate gaelmiesijjie lij atnosne joe 1300-lahkoen. Daate seejhta
jiehtedh gaelmiesijjie lij atnosne goh skoltesaemien gaelmiesijjie aaj avtelen
jupmeles gaelmiesijjine sjidti.

Guvvie 6. Skaaltesaemien
kroeptesijjie Pasvikesne. Daase
baatsahtassh, mah
Todd'suel/gravholmenen sistie
Pasvikjohkesne jahtasovvin 1950-
lahkoen, vihth juvlelgamme.
Juhteme deahpadi tjaetsie-aerien
reguleereme-soejkesji gavhtan. 21
aejjienskuvhrieh Universiteetese
Oslovisnie seedtesovvin jih idtjin
juvlelgh nubpiej baatsahtassi
gujmie. Aamhtese daelie
Saemiedigkesne gietedimmesne.

Guvvie: Sametinget

Aaj sveerjen bielesne plearoeh illedahkh &tna. Urrebe goerehtimmieh
baatsahtassijste mejtie olkese kroehki Rounala baeries gaerhkoegaertienisnie
Noerhte-Sveerjesne 1915 leah eevre orre, jih ov-veanhtadihks daajroem vadteme.
Aerviedi geerhkoegaertene don baarasommes aehpies kapellese sijjesne
govlesovvi 1500-lahkoen raejeste, men baatsahtassh lin 1200-1300-lahkoste.
Daate gyhtjelassem buakta mejtie sagke baarasabpoe jupmeles saemien kroepth
gaavnesieh goh aalkoelisnie aerviedamme, jallh mejtie geerhkoegaertene lea akten
aarebi avtejupmeles saemien gaelmiesijjien nille biejesovveme.

Saemiedigkien gaavhtan saejhta vihkele arrodh tjielkestehtedh mejtie
baatsahtassh mah daan biejjien BAS:sne vddrhkesuvvieh, annje bydroeh desnie
voorhkesovvedh. Daate antropologeles /anatomeles vaarhkoe gusnie barkijh eah
naan kultuvrehistovrijes maahtoem utnieh, jallh gusnie ij leah naan
vaarhkoetsiehkieh mah leah nasjonaale jih gaskenasjonaale museume-etihkeles
njoelkedassi mietie kultuvrehistovrijes vaarhkojde. Saemiedigkie tjierteste
baatsahtassh mah iktegisth vaarhkojne gaavnesieh edtjieh stoerre seahkarimmine
gietedovvedh, jih dan hijven vaarjelimmietsiehkieh utnedh goh gaarede, dan
guhkiem dah leah vaarhkosne.

Saemiedigkie tjuara aaj daennie ektiedimmesne, etihkem vuarjasjidh daan biejjien
praksisisnie, man avteste baatsahtassh seamma indivijdeste eah iktesth ektesne
voorhkesovvh. Muvhten aejkien aejjienskuvhrie lea BAS:sne, mearan jeatjah
baatsahtassh leah sjydhtehke reerememuseumisnie. Maahta seamma
gyhtjelassem gihtiedh mejtie 6drnegisnie  almetjebaatsahtassh jeatjah
baatsahtassijste joekehtidh mah eah leah almetjijstie. Gellien aejkien baatsahtassh
mah voodrhkesuvvieh BAS:sne leah avtejupmeles gaelmijste veedtjesovveme
gusnie aemie-almetje lea juvlelgamme daeverigujmie ektine, men dah leah
sjydhtehke museumisnie. Praksise orreme baatsahtassh mah eah leah almetjijstie,
goh daeverh, geestoe-/gierehtsebaatsahtassh, biessie, tekstijlh jih vielie
vOorhkesuvvieh sjyohtehke universiteetemuseumisnie. Daate

kultuvremojhteselaakan mietie. |j leah kultuvremojhteselaaken mietie saemien
almetjebaatsahtassh gaelmijste mah leah 1917 raejeste jallh baarasabpoe,
voorhkesuvvieh bioantropologeles vaarhkosne.

6. Ektiedimmie jaemiedasse jih aemie-almetji
veartenasse.

Joekehts mielh, aerpievuekieh jih jaahkoe tsiehkien bijre gaskem indivijden sealoe
jih doh fysiske almetjebaatsahtassh. Daamtaj aaj naemhtie, dan baarasabpoe akte
materijaale lea, dan vaenebh daeriesmoerh gaavnesh dejtie sijse tjoénghkedh jih
goerehtidh. Protestanteles jupmelesvoeten jih jalletje vitenskapen sisnjelen
joekehtse jeenjemasth voejkenen jih kraahpen gaskem. Fysiske kraahpe jih
voejkenen sealoe leah gookte joekehts «aath», gosse kraahpe jaama dellie sealoe
jaarhka jieledh dej fysiske baatsahtassi namhtah. Jeatjah religijovnh vihth
aerviedieh aemie-almetji baatsahtassh integriteetem utnieh maam tjuara
krodhkestidh.

Saepmesne jih saemien kultuvren jih voejkenevoeten sisnjeli, jeerehte guktie
ektiedimmiem almetjebaatsahtasside atna. Aerpievuekieh roehtsh utnieh dovne
baarasabpoe saemien religijovnesne jih  baajnehtimmesne minngebe
religijovnijste, mah koloniseereminie bodtin dejtie ovmessie dajvide. Daajroe guktie
aalkoevisnie lij, avtelen baajnehtimmie misjonaerijste bodti, lea faatoes. Misjonaerh
daamtaj daam praksisem toelhkestin goh bahhas, jih vienhtin gaskesem
aemiealmetjigujmie utnedh lij bahhasvoeten mietie. Daan biejjien laejhkan
elemeenth saemien juvlemevuekine, jih guktie demiealmetji bijre ussjede mah
baarasabpoe avtejupmeles aerpievuekieh jih jupmeles aerpievuekieh vuesiehtieh.

Gosse arkeologeles materijaalem, joekoen gaelmiematerijaalem, baarasabpoe
tjaaleldh gaaltijigujmie vierteste, maehtebe leejhkan saemies daajroem aadtjodh.
Seamma tijjen vihkele tjiertestidh Saepmesne ovmessie smaave joekehtsh jih
mielh  gaavnesieh guktie lea guarkeme jih ektiedimmiem jeatjah
voejkeneveartenidie atheme. Baakoeh jih baakoetjierth maehtieh joekehts mielem
utnedh joekehts gieline, sijjine jih baeliej. Kristedehteme jih koloniseereme leah
aaj baajnehtamme guktie lea daejtie baakojde maenngan tjielkestamme. Dan
avteste byodroe tjielkestimmiem vuelielisnie guarkedh goh aelhkie bijjieguvvie, ij
eevre baakoste baakose.

Aerpievuekien saemien veartenevuajnosne jaemede ij leah faahketji sertiestimmie,
men prosesse mij gelline njieptjine sjugniehtavva gelline njieptjine. Lij dovne
jienebh veartenh jih gelliclaaketje voejkenegoerkesh. Jaemede ij lij naan
minngemes galhkuve, men sertiestimmie jeatjah saarhts jieliedasse.

Viedteldihkie almetjidie jaemiedisnie lij aaj daamtaj &ssjaldahkh jienebi
voejkenevoeti bijre. Dej gaskem akte «frijje voejkene» mij jaemeden maenngan doh
fysiske baatsahtassh laehpigjin, jih jeatjah voejkeneveartenasse voolkin. Maahta
saajvem  dagkeres voejkeneveartenasse ektiedidh. Meehti sealojde
voejkeneveartenisnie gaskesadtedh, jih dah meehtin viehkiem jih bievnesh
buektedh. Jeatjah voejkenedimensjovne («krdahpevoejkene») lij vielie riekte
viedteldihkie dejtie fysiske baatsahtasside (daektieh). Baatsahtassh jih
kraahpevoejkene ektesne govlesovvin, jih ektesne aemie-almetji veartenasse
juhtin. Dan avteste saemies dajvine doh fysiske baatsahtassh vaajnin goh vihkele
reaktoelaakan vaarjelidh, guktie dah lin riejries jieliedasse «minngebe boelhken».

Meehti annetji finkesidh dejtie jeatjah veartenidie vuelkedh, jih lij vaahra naakede
meehti goerpenhaallan vuelkedh daennie sertemeboelhkesne, jih mij vihth meehti
konsekvensh aadtjodh dejtie mah jieliejin. Juvleme lij sertiestimmievuekie jih
rydknesovvi goh vaarege tijje — dovne aemie-almetjasse jih dejtie mah jieliejin.
Tjoeri vihties vuekieh fulkedh rydjredimmine, juvlemisnie jih vihties boelhken
maenngan juktie vaahram uvtedh. Jielije almetji jih demie-almetji veartenh eah lin
eevre sierrene — dah meehtin sinsitniem baajnehtidh. Sjieledimmiej,
nammoehtimmien, seremoniji jih niekedassi tjirrh meehti ektiedimmiem utnedh
aemehke maadtoeladtjigujmie. Maanah daamtaj nommem sijjen aemehke
maadtoeladtjijste aadtjoejin, jih nomme vuajnalgi goh ektiedimmie dan jielije jih
aemie-almetjen gaskem. Lij aaj siejhme &emie-almetjen persovneles joejkem
joejkedh — juktie mojhtesem jih ektiedimmiem jielije hodltedh. Daate ektiedimmie
meehti dovne hijven jih leajhroes illedahkh vedtedh. Aemie-almetjidie seahkaridh
lij dan avteste vihkele juktie hijven ektiedimmiem vearteni gaskem tjirkedh.

Bijjielisnie akte siejhme bijjieguvvie vadtasovveme saemies vihkeles veehtaj bijjeli
saemien goerkesisnie jaemiedistie jih «jieliedistie» jaemeden maenngan. Goh
neebnesovveme bydroe seammasienten voerkelidh religijodse assjaldahkh jih
vuekieh maehtieh tjarke jeerehtidh Saepmesne.

Aaj veaksehks ektiedimmiem utni maadtoej jih eathemen gaskem mesnie lin
vy0seme. Maadtoej baatsahtassh baarhte vaeltedh saemien kultuvrine strijri, jih
stoerre traavmah vedti. Maadtoej lihke ektiedimmie eatnamasse misse
govlesovvin, jih mesnie jieliejin, lea annje tjarke stieresne gellie saemien
seabradahkine. Jeenjesh daajroeh dajvh, mejtie dej sliekte lea nuhtjeme jih mesnie
orreme, lihkesvoetem sjugnede — ov goh giejh dej minngesne annje leah desnie.
Jeenjesidie eerjeme gaelmijste jih kroeptijste annje leajhroesvoetem jih sarkoem
vadta, juktie saemien baatsahtassh leah vaarhkojne guhkede sijjen lihkes
dajveste.

7. Joekehts kroohkemh jih iedtjh

Reereme saemien almetjebaatsahtassijste lea goh bijjielisnie vuesiehtamme,
stoerre gamtoem atna, jih ovmessie aspekth tjeekie mejtie tjuara krédhkestidh.

Baatsahtassh sijse tjoonghkesovveme/tjoonghkesuvvieh joekehts
tjielkestimmiejgujmie jih joekehtslaakan, gusnie maahta golme aejviekategorijh
neebnedh;

- Baatsahtassh mah sijse veedtjesovveme goh bielie naeliebiologeles
dotkemisnie. Aajvahkommes boelhken 1850-1940, jih mah daan biejjien leah
vaarhkosne BAS:sne.

 Baatsahtassh mah sijse  veedtjesovwveme reaktavaaroeminie
kultuvremojhteselaakesne. Ovrehte 1945 raejeste jih avtese. Baatsahtassh
arkeologeles kroehkemijstie annje BAS:se seedtesovvin 1977-lahkoen raajan,
mearan jeatjah gaavnoematerijaale daejstie kroehkemijstie sjyohtehke
kultuvrehistovrijes reerememuseumistie gorresovvi. 1977 raejeste abpe
materijaale  kroehkemijstie lea  vOo6rhkesovveme sov  sjyohtehke
reerememuseuminie.

+ Baetijen aejkien veedtjeme saemien baatsahtassijste. Daate sajhta
baatsahtassh arrodh mah sijse veedtjesuvvieh arkeologlees kroehkemi

gaavhtan reaktavaaroeminie laakine jih jeatjah mierieeaktoejgujmie. Daan
biejjien gaajhke materijaale dagkerh goerehtimmijste voorhkesavva dennie
sjydohtehke reerememuseumisnie.

Jeatjah faktovrh mah vihkeles reeremasse saemien almetjebaatsahtassijste leah:

*  Gorredimmie etihken gaavhtan jih vyortegsvoetem orrestehtedh dovne
baatsahtasside goh indivijdh, jih goh tjirkijh saemiej avteste goh etnihkeles
daehkie.

+ Baatsahtassi aaltere. Baatsahtassh mah leah museuminie jih BAS:sne daan
biejjien guhkies tijjelinjam utnieh. Jupmeles kroeptijste 1900-lahkoen
aalkoven raejeste baatsahtassi raajan saemien avtejupmeles gaelmijste mah
leah bijjelen 2 500 jaepien baeries.

* Almetjebaatsahtassh leah vihkeles gaaltije lissiehtamme daajrose saemien
aarebi baelien bijre.

*  Ektiedimmiem vaarjelidh almetjebaatsahtassi jih ij-almetjebaatsahtassi
gaskem.

+ Saemien almetjebaatsahtassh mah véérhkesuvvieh vaarhkojne: gusnie jih
guktie byoroe baatsahtassh tjaavhkodh jih vaarjelidh?

* Mah faktovrh jih damtsveehtah bydroeh vaaroemisnie arrodh sjaejsjalimmide
orresistie juvlemi bijre.

+ Dovne avtetje aejkien, daaletje aejkien jih baetijen aejkien perspektijve
tjuerieh vaaroemasse biejesovvedh vuarjasjimmine. Sjaejsjalimmieh sijhtieh
vihkeles konsekvensh utnedh baetijen aejkien saemide.

Daate joekehts kréohkemh mah leah lihke viedteldihkie sinsitnine, jih mah
gelliesaarhts etihkeles aehpieh sjugniedieh. Edtja almetjebaatsahtassh
seahkarimmine gietedidh dovne goh baatsahtassh almetjijstie, men aaj goh
baatsahtassh saemijste goh almetjedaehkie, gusnie stuerebe elliesvoeth tjuerieh
ektiedimmesne vuajnalgidh. Baatsahtassh stoerre nuepieh vedtieh orre jih vielie
daajrose gelliej bieliej bijre saemien histovrijistie, mej bijre mijjen lea vaenie
daajroe daelie. Baetijen aejkien daajroe maahta aaj viehkiehtidh saemien
identiteetem naennoestidh, jih goh vaarome saemien politihkeevtiedimmesne.
Seamma tijjen tjuara krédhkestidh stoerre bielieh materijaaleste sijse
tjodnghkesovvin eevre vesties assjaldahki gaavhtan jih ratjkoes daemiedimmine.
Ribleme gaelmiematerijaaleste lij don aejkien tjielkestamme don aejkien vuajnoen
mietie almetjenaeliej bijre. Dahkoeh lzejhkan stoerre hajnoesvoetem jih sarkoem
saemien arroji luvnie sjugniedin, jih lea annje traavma jeenjesi luvnie.

Naeliebiologeles dotkemen gaavhtan jih meaenngan nazismen atnoen gaavhtan
almetjijstie jih almetjebaatsahtassijste dotkemisnie jih propagandesne, dotkeme
almetjebaatsahtasside akte teema man bijre stoerre vigkie jih tabuvh sjidti gellie
luhkiejaepieh. Daate annje teema mij daeriesmoerh sjugnede daan biejjien. Daate
baajnehti mah vuekieh mah atnasovvin, jih guktie barki, jih dovres daajroe
gaarvani. Seammasienten eevre iemie, jih maahta aaj guarkedh numhtie sjidti.

1900-lahkoen raejeste saemies dotkeme aaj dorjesovveme saemien
gaelmide/kroeptide; dovne almetjebaatsahtassh jih jeatjah baatsahtassh.
Jeanatjommese daajroste maam daan biejjien utnebe saemien kroeptevuekiej
bijre, dehtie materijaaleste baata mij sijse tjoénghkesovvi 1800- jih aareh 1900-
lahkoen, jalhts aaj saemies orre gaavnoeh leah dan maenngan baateme.
Goerehtimmieh gaelmijste/kroeptijste jih almetjebaatsahtassijste viertiestamme
jeatjah arkeologeles materijaaline leah mijjese eevre orre daajroem vadteme mij

baastede tijjesne jih mennie dajvesne.

Goh éllermaahteme saemien joevegaelmievuekie lea akte dejstie guhkemes
iktemierien gaelmievuekijste mejtie Europesne damteme. Akte bielie
baatsahtassijste mij olkese veedtjesovveme lea dan avteste joekoen baeries.
Maahta alternatijvine arrodh luhpiedidh ihke njoelkedassh vaaroemasse biejieh
baatsahtassi aaltere maahta meatan arrodh moenedh guktie dah bydroeh
reeresovvedh?

Iktegisth orre vuekieh evtiesuvvieh mah nuepiem vedtieh orre gyhtjelassh gihtjedh.
Nuepieh aktene dotkemematerijaalesne sijhtieh dan avteste aaj jorkesidh, jih
orrestamme sjidtedh evtiedimmien mietie orre analysevuekijste. Daate aaj seejhta
jiehtedh, lissiehtamme nuepiejgujmie orre daajrose, dotkijh sijhtieh dan mietie
vielie gihtjedh. Dan mearan luhpiedimmie vadtasavva pryévh vaaltasuvvieh, tjuara
vuekieh gaavnedh giehpiedidh man gellie prydvh mah vaaltasuvvieh. Akte
vierhkievierhtie maahta krievenasse arrodh daaletje illedahkh jaksoes darjodh,
vuesiehtimmien gaavhtan reehpas daatabaasine jallh plearoeh, olles ovdaerpies
gellie prydovh seamma baatsahtasseste vaaltasovvh, jallh prydvh jienebh
baatsahtassijste goh daerpies. Dagke daatabaase, illedahkigujmie mah joe
pryovijste almetjebaatsahtassijste Noodrjesne gaavnesieh, meehti akte vuekie
arrodh olles ovdaerpies pryévh vaaltasovvh.

Maahta aaj tsiehkieh arrodh gusnie vaajtele dovne prydvh vaeltedh guktie
daajroem saemien avtetje aejkien bijre aadtje, jih dan maenngan baatsahtassh
edtjieh orresistie juvlelgidh. Dagkerh tsiehkine maahta prydvh olkese vaeltedh mah
voorhkesuvvieh baetijen aejkien goerehtimmide, avtelen vihth orresistie juvlie.

Goh buerkiestamme Dbijjielisnie lea striengkies mierieh dotkemasse
almetjebaatsahtasside daan biegjjien, gusnie gaajhkh prosjekth veelelaakan
vuarjesje, aaj etihkeles gyhtjelassi bijre, jih mejtie eventuelle lea daerpies fysiske
pryévh vaeltedh. Daate faamosne dovne baatsahtasside mah joe vaarhkojne
gaavnesieh, jih eventuelle orre baatsahtassh olkese vaeltedh arkeologeles
goerehtimmiej gaavhtan. Maahta orre arkeologeles kroehkemh
kultuvremojhteselaaken mietie ajve tjirrehtidh jis sjiere luhpie vadtasovveme disse.
Laake vaaroemasse beaja ij edtjh jijtsistie vaarjelamme kultuvremojhtesh olkese
kroehkedh /baarhte vaeltedh, jis ij joekoen hijven faantoeh gdavnesh dam darjodh.
Daate faamosne aaj saemien kroeptemojhtesidie mah leah 1917 raejeste jallh
baarasabpoe. Laejhkan seejhta baetijen aejkien, saemies aejkien, tsiehkieh
sjidtedh gusnie ovmessie faantoej gaavhtan, luhpie vadtasavva arkeologeles
goerehtimmieh tjirrehtidh.

Gaajhke dotkeme almetjebaatsahtasside iktedamme etihkeles jih faageles
vuarjasjimmieh kreava mejtie tjuara fierhtene tsiehkesne darjodh. Tjuara
kroohkestidh guktie baatsahtassh leah sijse tjodnghkesovveme, baatsahtassi
aaltere, gaavnoesijjie, ektiedimmie jeatjah arkeologeles gaavnojde jih plearoeh.
Raajvarimmide mah leah baatsahtassi bijre mah vodérhkesuvvieh BAS:sne,
jdahkesjimmie daerpies Saemiedigkeste, jih baatsahtasside mah leah
universiteetemuseumi  vaarhkojne,  jaahkesjimmie  daerpies  debpede.
Goerehtimmieh jih pryévevaelteme saemien almetjebaatsahtassijste Noorjesne

18



eah dorjesovvh bielelen jaahkesjimmie vadtasovveme, jih veele etihkeles jih
faageles vuarjasjimmiej mietie. Lissine praksise lea abpe dotkeme
almetjebaatsahtasside, biejesavva daektiehmoenehtsasse mij lahtestimmiem
vadta, v. buerkiestimmiem bijjielisnie.

Liktije raajvarimmieh viedteldihkie saemien almetjebaatsahtasside Saepmesne
leah uvtemes repatrieereme orreme, gusnie baatsahtassh orresistie juvlelgieh don
sijjien lihke gubpede aalkoelisnie veedtjesovvin. Repatrieereme maahta aaj arrodh
baatsahtassh baastede vadtasavva sijjen lihkes dajvese juktie voérhkesovvedh
kultuvrehistovrijes museumisnie. Dan histovrijes tjodnghkemen gaavhtan saemien
almetjebaatsahtassijste gaskem 1850 jih 1940 lea joekoen vihkele
raajvarimmiejgujmie mah maehtieh liktemem vedtedh.

Gosse tjielke sertiestimmieh baastede/orre juvlemh orreme, dellie maaje
seremonijh 66rnedamme. Muvhten aejkien religijodse seremonijh, muvhten
aejkien rituaalh jih seremonijh jeatjah saemien aerpievuekiej mietie. Daennie
ektiedimmesne lea vihkele voerkes arrodh dej regijonaale joekehtsvoeti bijre
Saepmesne, jih mah aerpievuekieh/seremonijh mah vuajnalgieh goh reaktoe.
Gosse lea avtejupmeles baatsahtassi bijre lea gierve daejredh mij lij iemie aate
darjodh  orre juvlemisnie.  Seremonijh  orresistie  juvlemidie jih/jallh
baastedesertemidie avtejupmeles baatsahtassijste leah naakede misse ij
aerpievuekieh utnieh. Daan biejjien ij guhte dej avtejupmeles seremoniji bijre
daejrieh. Dan avteste vihkele voerkes arrodh disse. Kristeles juvlemeseremonijh
maehtieh «orre» daaresjimmine sjidtedh, jis atnasuvvieh orresistie juvlemisnie
avtejupmeles baatsahtassijste. Gaajhkh baatsahtassh mah kroeptijste
veedtjesovveme leah aaj joe juvlemeseremonijem atneme sijjen ektietijjen.

Lissine voerkes arrodh saemien aerpievuekiej bijre, etihkeles jih dotkemefaageles
faktovri bijre, reereme tjuara aaj juridinkeles mierieh krédhkestidh. Dej gaskem
njoelkedassh mah dennie orre kultuvremojhteselaakesne baetieh mij naan gille
jaepine szejhta daan biegjjien kultuvremojhteselaaken sijjeste baetedh.

Saemiedigkie hahkesje daate daajroevaarome nuhteligs bievnesh vadta jih
maahta digkiedimmine atnasovvedh prosessine mijjen barkose njoelkedassigujmie
reeremasse saemien almetjebaatsahtassijste.

